
Pwotokol ako ant Biwo Sekreteri d Eta pou Alfabetizasyon (BSEA)
ak Inivesite d Eta d Ayiti (UEH)

Konteks ak jistifikasyon-.

Depi 1943, Leta peyi d Ayiti antre nan yon demach pou li eseye rezoud pwoblém analfabetis la
nan sosyete a nan kreye dives enstitisyon. Nan sans sa a, dives kanpay nasyonal alfabetizasyon
deja reyalize pou eseye leve defi a. Men, jiska prezan, an 2020, pyés moun oubyen 0ganis pa ka
di ki pousantaj moun ki konn li ak ekri nan peyi a toutbon vre nan kad tout jefo sa yo.

Divés rezon kapab esplike sitiyasyon sa a, tankou : mank volonte politik reyél ak resous ki nesese,
absans yon baz done nasyonal fyab, mank volonte diferan sekté nan sosyete a, Kilti tradisyon move
politik ak estrateji nan domeén alfabetizasyon an Ayiti, eksetera.

Youn nan aspe kesyon an anpil moun pa sezi : analfabetis la se yon pwoblem nasyonal, sa vle di
se yon chay pou peyi a. Yon senp sekreteri d Eta oubyen Leta poukont li pa ka regle pwoblem sa
a. Yon pwoblém nasyonal mande yon solisyon nasyonal, sa vle di alfabetize twa (3) milyon a kat

(4) milyon ayisyen kon sa ki pa konn li ak ekri nan peyi a.

Pou rezon sa yo, nan kad misyon BSEA a ki la pou li travay pou fini ak pwobléem analfabetis la
toutbon, li deside chéche konkou ak patisipasyon tout sekte kle nasyon an ki kapab ede | fini ak

kesyon pa konn li, pa konn ekri a nan peyi a yon fwa pou tout.

Se sa ki fe Biwo Sekreteri d Eta pou alfabetizasyon an ansanm ak Inivésite d Eta d Ayiti (UEH)
deside mete tét yo ansanm pou yo fé yon patenarya ki chita sou alfabetizasyon, edikasyon non
fomel ak edikasyon popile. Patenarya sa a fét an favé mas pep ayisyen an pou | ka jwi youn nan
dwa ki pi enpotan : dwa pou moun jwenn tout kalite edikasyon ak fomasyon pandan tout lavi yo

pou yo devlope tét yo, pou yo fé tout kalite pwogre epi pou yo viv tankou moun toutbon vre.
I — Konsiderasyon-.

Lé nou gade seri dispozisyon konstitisyon 1987 amande a sou kesyon edikasyon ak dwa moun pou
yo jwenn tout kalite edikasyon ;

Lé nou gade pwotokol dako ant Ministé Edikasyon Nasyonal Fomasyon Pwofesyonél la e
Inivesite d Eta d Ayiti a ki te siyen le twa (3) fevriye 2020;



Le nou gade seri ako ak trete entenasyonal Leta peyi d Ayiti ratifye sou kesyon edikasyon ak dwa
tout moun pou yo benefisye edikasyon nan tout nivo;

Le nou gade arete prezidansyel 16 novanm 1994 la ki fikse misyon ak travay Sekreteri d Eta pou
Alfabetizasyon an;

Le nou konsidere dekré lwa 2005 lan sou oganizasyon ak fonksyonman fonksyon piblik ayisyen
an;

Le nou gade Iwa sou 0ganizasyon ak fonksyonman Inivésite d Eta d Ayiti (UEH) kom enstititisyon
endepandan;

Le nou konsidere wol inivesite a nan bay sévis sosyal kominoteé, pi espesyalman nan kad edikasyon
sivik;

Le nou konsidere inivesite a kapab fe bon jan ankét ak rechéch sou lang ak kilti kreyol pou
devlopman peyi a;

Le nou konsidere nesesite pou peyi d Ayiti tounen yon sosyete ki chita sou konesans pou li ka
leve defi Objektif Devlopman Dirab (ODD) yo;

Le nou konsidere analfabetis la reprezante youn nan pi gwo fren ki anpeche peyi d Ayiti fe bon
jan pwogre nan tout domen;

Le nou konsidere edikasyon kom pi bon mwayen pou Ayiti rezoud kriz sosyal, kriz ekonomik ak
kriz politik san rete | ap viv depi plizyé ane;

Le nou konsidere pwoblem analfabetis la se yon pwoblém nasyonal grav ki mande koperasyon
tout sekte pou nou regle pwoblém sa a nét, yon fwa pou tout;

Poutet konsiderasyon sa yo, Biwo Sekreteri d Eta pou Alfabetizasyon (BSEA) ak Inivésite d Eta
d Ayiti (UEH) deside devlope yon patenarya pou yo konbat pwoblem analfabetis la nan peyi d
Ayiti ansanm.

Il — Baz patenarya a-.

Biwo Sekreteri d Eta pou Alfabetizasyon (BSEA) ak Inivesite d Eta d Ayiti (UEH) devlope yon
kad patenarya sou dives pwen pi ba yo, espesyalman :

1) Travay nan tet ansanm pou ankouraje Leta ayisyen atrave dives enstitisyon tankou :Ministé
lajistis, Prés nasyonal, Achiv nasyonal ak Biwo Eta Sivil yo, pran tout dispozisyon pou nou
gen de (2) vesyon tout dokiman ak sivil yo nan de (2) lang ofisyél Repiblik la ( kreyol ak
franse) nan yon langaj senp, klé pi fo moun kapab konprann.



2)

3)

4)

5)

6)

7)

Kreye yon che Alfabetizasyon, Edikasyon granmoun ak Kilti kreyol nan fakilte Inivesite
Leta a ki pi pwoch domen nan;

Chéche finansman pou ede etidyan ki vle fe memwa yo an kreyol sou alfabetizasyon ak
edikasyon granmoun nan peyi d Ayiti epi kreye yon pri rekonpans pou ankouraje tout efo
rechéch nan peyi a nan domen alfabetizasyon ak edikasyon granmoun;

Ouvri Sekreteri d Eta pou Alfabetizasyon an pou akeyi etidyan finisan ki enterese fe estaj
yo nan domen alfabetizasyon nan biwo santral oswa nan kodinasyon depatmantal yo si y
ap fe etid teren;

Kreye kondisyon serye pou fasilite patisipasyon etidyan iniveésite Leta kou inivesite prive
nan yon vre kanpay nasyonal alfabetizasyon efikas epi ba yo setifika sevis sosyal yo
komsadwa;

Devlope yon plan pou revize materyél alfabetizasyon SEA ap itilize yo oubyen pou pwodui
Iot materyél didaktik ki mache ak reyalite jodi a;

Prepare nouvo politik piblik SEA dwe genyen sou kesyon alfabetizasyon ak edikasyon
granmoun.

I11 - Angajman de (2) pati yo-.
Angajman BSEA-.

BSEA pran angajman :

1. pou | kreye kondisyon lojistik ak kondisyon teknik ki nesese pou li akeyi etidyan
estajyé yo nan kad estaj y ap fé epi pou | akonpaye yo, nan biwo santral li oubyen sou
teren an;

2. pou | fe pwomosyon pou travay rechech sou alfabetizasyon, edikasyon granmoun ak
Kilti kreyol ansanm ak tout 10t rechéch anpirik sou kesyon sa yo nan nivo kodinasyon
depatmantal yo;

3. pou | sevi kom entemedyé pou UEH jwenn tout mwayen ki nesese pou li travay nan
branch ki konséne domeén entevansyon BSEA;

4. pou | kreye yon antite/inite pou fasilite patisipasyon sistematik etidyan inivesite yo nan
divés pwogram ak kanpay alfabetizasyon.



Angajman ( UEH)-.
UEH (Université d’Etat d’Haiti/ Inivesite d Eta d Ayiti) pran angajman:

1. pou li bay éd teknik nan domeén entévansyon BSEA ;

2. pou li mete tout kalite espesyalis ak cheche pou ede BSEA tankou didaktisyen,
espesyalis nan domen edikasyon granmoun, lengwis, demograf, pedagog, estatistisyen,
travayé sosyal, kominikaté sosyal, eksetera;

3. pou li sevi kom sipo pou ede direksyon/inite/sévis BSEA yo fé travay yo pi byen;

4. pou li sevi kom baz mobilizasyon pou fasilite enplikasyon ak patisipasyon aktif etidyan
inivésite yo nan divés pwogram ak kanpay BSEA dwe oganize pou | fini ak kesyon pa
konn li, pa konn ekri a nan peyi d Ayiti.

IV- Dire pwotokol la-.

De (2) pati yo antann yo pou yo siyen dokiman pwotokol la pou yon peryod senk (5) an.
Sis (6) mwa anvan finisman peryod sa a, de (2) pati yo ap antann yo pou yo evalye tout
reyalizasyon ki fet nan kad patenarya a epi pou yo fé pwopozisyon sou posiblite pou yo
renouvle antant yo, modifye pwotokol la oubyen kanpe sou li.

V - Ogan egzekisyon ak suivi pwotokol la-.

Pou pi ta, kenz (15) jou apre siyati dokiman pwotokol la, BSEA ak UEH ap antann yo pou
yo mete yon komisyon ak reprezantan tou de (2) pati yo sou pye pou yon peryod senk (5)
an.

VI- Wol komisyon de (2) pati yo ap fome a-.

1. Travay pou reyalize sa ki nan pwotokol la konsenan antant ak angajman de (2) pati
yo tankou:

e prepare yon plan travay, aktivite ak ajanda k ap gen pou reyalize yo;

e remét yon rapo chak twa (3) mwa sou aktivite Ki reyalize nan kad aplikasyon
pwotokol la;

e prepare yon rankont travay chak de (2) mwa ant responsab de (2) enstitisyon yo
epi oganize li;

e reprezante de (2) enstitisyon yo nan kad dives aktivite nan kad patenarya a;

e fe tout I0t aktivite de (2) enstitisyon patne yo mande nan kad aplikasyon
pwotokol la;



e Evalye tout reyalizasyon ki fét nan kad aplikasyon pwotokol la sis (6) mwa
anvan peryod senk (5) an bout.

VII- Fomasyon komisyon an-.

Chak pati yo ap chwazi twa (3) reprezantan pou fome yon komisyon sis (6 ) manm. Manm
komisyon yo ap chita ansanm pou yo deside kouman y ap 0ganize komisyon an ak
kalandriye rankont travay yo. Mete sou sa, manm komisyon de (2) pati yo ap antann yo
pou yo chwazi kilés nan de (2) enstitisyon yo k ap asire prezidans komisyon an ki dwe fét
sou baz yon woulman chak en (1) an..

VI11- Dispozisyon jeneral yo-.

De (2) pati yo rekonét siyati pwotokol ako sa a kom yon fason pou yo kreye yon baz travay nan
tet ansanm, yon fom deklarasyon entansyon pou yo kolabore selon prensip, kondisyon ak modalite
ki parét nan pwen pi wo yo.

De (2) pati ki siyen dokiman sa a pran desizyon an ak tout konsyans yo ak tout volonte yo. Yo
deside fé tout sa ki posib pou yo respekte tout sa ki ladann.

Patenarya ant de (2) pati yo komanse depi yo siyen pwotokol ako sa a ki gen fos lalwa menm lé a
pou tou de (2) pati yo pandan tout dire pwotokol ako a prevwa a.

De (2) pati yo siyen :

Pou BSEA : Pou UEH :
Hervé SAINTILUS Fritz DESHOMMES
Sekreté d Eta pou Alfabetizasyon Rekte Inivesite d Eta d Ayiti

Dokiman an siyen nan komin Potoprens, madi 27 Oktob 2020



